
   
 

ᐱᕙᓪᓕᐊᔪᑦ ᓴᖅᑭᑎᑕᐅᔪᑦ 
 

ᐅᓂᒃᑳᖅᓯᒪᒃᑲᓐᓂᕐᓂᖏᑦ 
 
 

ᑲᓇᖕᓇᒥᐅᑦ ᓯᕗᓕᖅᑏᑦ ᑲᑎᒪᕐᔪᐊᕐᓂᕆᔭᖓᑦ 2010-ᒥ: 

ᐃᒪᕐᒧᑦ ᒪᓕᒐᕆᓂᐊᖅᑕᖓᑦ  
 
ᐅᑯᐊ ᑕᕝᕙ ᑎᑎᕋᖅᓯᒪᓕᖅᑎᑕᐅᔪᑦ ᑲᓇᖕᓇᒥᐅᑦ ᓯᕗᓕᖅᑏᑦ ᐃᒪᕐᒧᑦ ᒪᓕᒐᕆᓂᐊᖅᑕᖓᑦ, 
ᐊᖏᖃᑎᒌᒍᑕᐅᓚᐅᖅᑐᖅ ᔫᓂ 15, 2010-ᖑᑎᓪᓗᒍ. 
 
 

ᐃᒪᐃᒻᒪᑦ ᐃᒪᖅ ᐃᓚᒋᔭᐅᓪᓚᑦᑖᕆᐊᖃᖅᐸᖕᓂᖓᓄᑦ ᐆᒪᔪᓕᒫᓂᑦ ᓄᓇᕐᔪᐊᒦᑦᑐᓂᑦ ᑕᒪᓐᓇᓗ ᐃᒪᖅ 
ᐊᓯᐊᓂᑦ ᐃᓇᖏᖅᑕᐅᔪᓐᓇᙱᑦᑎᐊᖅᑎᓪᓗᒍ, ᐊᒻᒪᓗ 
 
ᐃᒪᐃᒻᒪᑦ ᐊᒥᒐᙱᑦᑐᒥᒃ ᓴᓗᒪᔪᒥᒃ ᐃᒪᕐᒥᒃ ᐱᑕᖃᓪᓚᑦᑖᕆᐊᖃᖅᐸᖕᓂᖓᓂᒃ ᐃᓅᓯᖅ 
ᖃᓄᐃᙱᖁᓪᓗᒍ, ᓴᓗᒪᖁᔨᓂᕐᒧᑦ ᓄᓇᓕᐸᐅᔭᐃᓪᓗ ᐃᓄᖃᕐᕕᐅᔪᓐᓴᖁᓪᓗᒋᑦ, ᐊᒻᒪᓗ 
 
ᐃᒪᐃᒻᒪᑦ ᐃᒪᖅ ᐃᓂᑐᖃᒥᓃᑎᓪᓗᒍ ᐊᑐᕐᓂᖃᓪᓚᑦᑖᖅᐸᒃᑎᓪᓗᒍ ᐃᑲᔪᖅᑐᐃᔾᔪᑕᐅᓪᓗᓂ 
ᓄᓇᑦᑎᐊᕆᖕᓂᕐᒧᑦ, ᑲᔪᓯᑎᑦᑎᔾᔪᑕᐅᕙᒃᖢᓂ ᐃᖃᓗᒐᓱᖕᓂᐊᕙᒃᑐᒧᑦ, ᓴᓚᐅᓱᒡᕕᐅᔭᖅᑐᖅᐸᒃᖢᓂ 
ᐳᓚᕋᖅᑎᓄᓪᓗ ᐅᐸᒍᒥᓇᖅᑕᐅᑎᑦᑎᕙᒃᖢᓂ, ᐊᒻᒪᓗ 
 
ᐃᒪᐃᒻᒪᑦ ᐃᒪᖅ ᐊᑐᖅᑕᐅᓪᓚᑦᑖᕆᐊᖃᖅᐸᖕᓂᖓᓄᑦ ᐱᕈᖅᓰᓂᕐᒧᑦ ᓂᕿᒃᓴᓂᒃ 
ᐊᑐᖅᑕᐅᓪᓚᕆᒋᐊᖃᖅᐸᒃᖢᓂᓗ ᑮᓇᐅᔾᔭᒃᓴᕐᕕᐅᕙᒃᑐᓄᑦ ᐊᑐᖅᑕᐅᑲᓐᓂᕈᓐᓴᖅᑐᓄᓪᓗ ᓄᓇᒥᑦ 
ᐱᕙᓪᓕᐊᑎᑦᑎᓂᕐᒧᑦ, ᐊᒻᒪᓗ 
 
ᐃᒪᐃᒻᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒃᑐᖅᓯᐊᓂᓕᕇᕐᒪᑦ ᑕᒪᑐᒥᖓ ᐊᑐᓪᓚᕆᒋᐊᖃᖅᐸᒃᑐᒥᒃ 
ᐃᒪᕐᒥᒃ, ᐊᒻᒪᓗ 
 
ᐃᒪᐃᒻᒪᑦ ᑲᓇᑕᒥᐅᑦ ᐃᓕᓴᖅᓯᓯᒪᕗᑦ ᑲᑐᔾᔨᓪᓗᑕ ᐊᑐᕆᐊᖃᓪᓚᕆᒋᐊᖃᖅᑕᑦᑎᓐᓂᒃ ᑲᒪᔨᑦᑎᐊᕙᐅᓗᑕ 
ᐃᒪᑦᑎᓐᓂᒃ ᓄᐊᑦ ᐊᒥᐊᓕᒃᑲᒧᑦ ᓄᓇᕐᔪᐊᑦᑎᓐᓄᓪᓗ ᐱᐅᓯᕙᓪᓕᐊᑎᑦᑏᓐᓇᕆᐊᖃᖅᑎᓪᓗᑕᓗ ᐃᒪᕐᒥᒃ 
ᓄᖑᕋᐃᓗᐊᖅᑕᐃᓕᒪᓂᑦᑎᓐᓂᒃ ᐱᐅᑎᑦᑏᓐᓇᕋᓱᖕᓂᑦᑎᓐᓂᒡᓗ ᐃᒪᕐᒥᒃ, ᐊᒻᒪᓗ 
 
ᐃᒪᐃᒻᒪᑦ ᑲᓇᑕᒥᐅᑦ ᐃᑲᔪᕈᓐᓇᕐᓂᖃᑦᑎᐊᕈᓐᓇᖅᑎᓪᓗᒋᑦ ᐱᓕᕆᖃᑕᐅᓂᕐᒥᒃ ᓄᓇᕐᔪᐊᓕᒫᒥ ᐃᒪᕐᒧᑦ 
ᐃᓱᒪᒋᔭᒃᓴᓂᒃ ᐋᖅᑭᒃᓱᐃᓂᒃᑯᑦ ᓂᐅᕐᕈᑎᖃᕈᓐᓇᖅᓯᓂᒃᑯᓪᓗ ᐊᑐᖅᑕᐅᓚᐅᖅᓯᒪᙱᑦᑐᓂᒃ ᓄᑖᓂᒃ 
ᐱᓕᕆᔾᔪᑕᐅᖃᑦᑕᕐᓂᐊᖅᑐᓂᒃ ᐱᔨᑦᑎᕋᕐᓂᕆᔭᐅᖃᑦᑕᕐᓂᐊᖅᑐᓂᒡᓗ ᓯᕗᓕᖅᑎᐅᓗᑎᒡᓗ 
ᐱᕙᓪᓕᐊᓂᕆᔭᐅᔪᓄᑦ ᓂᐅᕐᕈᑎᖃᕐᓂᕐᒧᓪᓗ ᓄᑖᓂᒃ ᐱᓕᕆᔾᔪᑕᐅᖃᑦᑕᕐᓂᐊᖅᑐᓂᒃ 
ᐱᔨᑦᑎᕋᕐᓂᕆᔭᐅᖃᑦᑕᕐᓂᐊᖅᑐᓂᒡᓗ ᐱᐅᓯᑎᑦᑎᒋᐊᕐᓂᐊᕐᓗᓂ ᐃᒪᕐᒥᒃ ᐱᐅᖅᓱᐊᕐᔫᒥᔪᓐᓇᕐᓂᕐᒧᑦ 
ᐱᐅᓂᕆᔭᖓᓄᓪᓗ ᓄᓇᕐᔪᐊᓕᒫᒥ, ᐊᒻᒪᓗ 
 
ᐃᒪᐃᒻᒪᑦ, ᐊᕕᒃᑐᖅᓯᒪᓂᐅᔪᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᑦ ᐃᓕᓴᖅᓯᓯᒪᕗᑦ ᑕᒪᒃᑯᐊ 
ᐃᒪᖃᕐᕕᐅᕙᒃᑐᑦ ᒪᓕᒃᐸᙱᓐᓂᖏᓐᓂᒃ ᐊᕕᒃᑐᖅᓯᒪᓂᐅᔪᓄᑦ ᐅᑭᐅᖅᑕᖅᑐᒥᓗ ᐊᕕᓯᒪᓂᐅᔪᓄᑦ 
ᑭᒡᓕᒋᑎᑕᐅᕙᒃᑐᓂᒃ, ᐊᒻᒪᓗ 



 
ᐃᒪᐃᒻᒪᑦ ᐊᕕᒃᑐᖅᓯᒪᓂᐅᔪᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᑦ ᐃᓕᓴᖅᓯᕗᑦ 
ᐱᐅᓯᑎᑦᑎᒋᐊᕈᓐᓇᕐᓂᑦᑎᓐᓂᒃ ᐱᓇᔪᒃᑕᑦᑎᓐᓂᒃ ᐱᓕᕆᖃᑎᒌᒡᓗᑕ ᐊᑐᕐᓗᒋᓪᓗ ᑲᔪᓯᑦᑎᐊᕐᓂᕆᔭᖏᑦ 
ᐊᐅᓚᑦᑎᔾᔪᑎᒋᓗᒋᑦ ᐃᒪᕐᒥᒃ ᐱᐅᖅᓱᐊᕐᓂᕐᒧᑦ ᓴᐳᔾᔨᓯᒪᓗᑕᓗ ᐃᒪᐅᑉ ᐱᐅᓂᕆᔭᖏᓐᓂᒃ ᐊᑐᓂᑦ 
ᑕᒪᑦᑕ ᐃᓂᒋᔭᑦᑎᓐᓂ. 
 
ᑕᐃᒪᐃᓐᓂᖓᓄᑦ ᐃᒪᓐᓇ ᐊᖏᖃᑎᒌᒃᐳᒍᑦ: 
 

• ᓴᙱᒃᑎᒋᐊᒃᑲᓐᓂᕐᓗᒍ ᐃᒪᕐᒥᒃ ᐱᐅᖅᓱᐊᒃᑲᓐᓂᕈᓐᓇᕐᓂᖅ ᓴᐳᔾᔨᓯᒪᔪᓐᓇᕐᓂᕐᓗ 
ᓯᕗᓪᓕᖅᐸᐅᔾᔭᐅᔭᕆᐊᖃᒻᒪᕆᖕᓂᕆᔭᖓ ᓄᓇᓕᖕᒥᐅᓄᑦ ᒐᕙᒪᒋᔭᖏᓐᓄᓪᓗ. 

• ᐃᒪᕐᒥᒃ ᐊᑐᕐᓂᕆᔭᐅᕙᒃᑐᖅ ᐱᐅᓂᖅᓴᒃᑰᖅᑎᒋᐊᓕᕐᓗᒍ, ᐃᒪᓐᓇ ᐱᒋᐊᕈᑎᖃᕐᓗᑎᒃ, 
ᐊᓂᒍᖅᑎᑦᑎᓇᓱᖁᓗᒋᑦ ᐋᖅᑭᒃᓱᐃᓂᕐᒥᒃ ᐃᒪᕐᒥᒃ 
ᐱᐅᖅᓱᐊᒃᑲᓐᓂᕈᓐᓇᕐᓂᕐᒥᒃ,ᐊᑐᖅᑕᐅᑦᑎᐊᒃᑲᓐᓂᕈᓐᓴᕐᓂᖓᓂᒃ ᐱᔭᐅᕙᓪᓕᐊᓇᔭᖅᑐᒧᓪᓗ 
ᐱᕙᒌᔭᖅᓯᒪᓂᕐᒥᒃ.  

• ᐊᖏᒡᓕᒋᐊᖅᑎᓪᓗᒍ ᐃᒪᕐᒥᒃ ᓇᐅᑦᑎᖅᓱᕐᓂᕆᕙᒃᑕᕗᑦ ᐱᓕᕆᖃᑎᒌᑦᑎᐊᕐᓗᑕᓗ 
ᐊᒥᖅᑳᖃᑦᑕᐅᑎᕙᒡᓗᑕᓗ ᑐᓴᖅᑕᐅᔪᒃᓴᓂᒃ ᐃᒪᕐᒥᒃ ᐱᐅᖅᓱᐊᕐᓂᕐᒧᑦ ᐃᒪᐅᓪᓗ 
ᐃᒪᑦᑎᐊᕙᐅᓂᕆᔪᓐᓇᖅᑕᖓᓄᑦ. 

• ᐱᓕᕆᖃᑎᒋᓗᒋᑦ ᕼᐋᒻᓚᒋᔭᐅᔪᑦ ᖃᐅᔨᒪᑦᑎᐊᕈᒪᒧᑦ ᐱᕙᒌᔭᖅᓯᒪᒐᓗᐊᕐᒪᖔᑕ 
ᐱᓕᕆᔾᔪᑎᒋᔪᓐᓇᖅᑕᒥᓂᒃ ᐃᒪᕐᒧᑦ-ᐊᒃᑐᐊᓂᓕᖕᓂᒃ ᑐᐊᕕᕐᓇᖅᑐᖅᑕᖃᕌᖓᑦ 
ᐱᐅᓯᒋᐊᖅᑎᓪᓗᒋᓪᓗ ᐱᐅᓂᖅᐹᒃᑯᑦ-ᐊᑐᖅᑕᐅᔪᓐᓇᖅᑐᑦ ᐊᒥᖅᑳᕐᓂᖅ 
ᐱᕙᒌᔭᕈᑕᐅᔪᓐᓇᖅᑐᓂᒃ ᓄᓇᓕᖕᓂ. 

• ᑎᓕᐅᕐᓗᒋᑦ ᑲᓇᑕᒥᐅᑦ ᑲᓇᑕᒥᓗ ᑲᒻᐸᓂᒋᔭᐅᔪᑦ ᓯᕗᓕᖅᑎᐅᖁᓗᒋᑦ ᐱᕙᓪᓕᐊᓂᕆᔭᐅᔪᒧᑦ 
ᓂᐅᕐᕈᑎᖃᕐᓂᕐᒧᓪᓗ ᓄᑖᓂᒃ ᐊᑐᖅᑕᐅᓕᕈᓐᓇᖅᑐᓂᒃ ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐃᒪᕐᒥ 
ᓄᖑᕋᐃᓗᐊᖅᑕᐃᓕᒪᓂᕐᒧᑦ ᓴᐳᔾᔨᓯᒪᓂᕐᒧᓪᓗ. 

• ᐱᓕᕆᖃᑎᒋᓗᒋᑦ ᑭᒃᑯᑐᐃᓐᓇᐃᑦ ᐃᓛᒃᑰᖅᑐᓪᓗ ᐱᓕᕆᖃᑎᒌᒃᐸᒃᑐᑦ ᐋᖅᑭᒃᓱᐃᖁᓗᒋᑦ 
ᓄᓇᕐᔪᐊᕐᒥ ᐃᒪᕐᒧᑦ ᐅᓪᓗᕆᔭᐅᓂᐊᖅᑐᒥᒃ –  
ᒫᔾᔨ 22, 2011-ᒥᒃ - ᑖᓐᓇ ᑲᓇᑕᓕᒫᒥ ᐱᓕᕆᐊᖑᓪᓗᓂ ᑕᑯᒃᓴᐅᔪᒥᒃ 
ᐊᐅᓚᑕᐅᑦᑎᐊᖅᑐᒥᒡᓗ ᑕᐅᑐᒐᖃᓪᓗᐊᑕᖅᖢᑎᒃ ᖁᓛᓃᑦᑐᓂᒃ ᓯᕗᓪᓕᖅᐸᐅᔾᔭᐅᓯᒪᔪᓂᒃ.  

• ᐱᓕᕆᖃᑎᖃᕐᓗᑎᒃ ᐊᒥᐊᓕᒃᑲᒥᐅᑦ ᐊᕕᒃᑐᖅᓯᒪᓂᕆᔭᖏᑕ ᒐᕙᒪᒋᔭᖏᓐᓂᒃ 
ᑭᒡᓕᒋᖃᑦᑕᐅᑎᔭᒥᓄᑦ ᐃᓱᒪᒋᔭᒃᓴᓄᑦ. 

